
Akraneskaupstaður

Höfði, hjúkrunar og dvalarheimili á Akranesi

Bæjaryfirvöld á Akranesi hvetja fjárlaganefnd Alþingis til að beita sér fyrir því að Höfði, hjúkrunar- og 

dvalarheimili á Akranesi sitji við sama borð og þau hjúkrunarheimili sem eru rekin sem

sjálfseignarstofnanir bæði hvað varðar lífeyrisskuldbindingar og launabætur vegna kjarasamninga.

Höfði, hjúkrunar-og dvalarheimili er í eigu Akraneskaupstaðar (90%) og Hvalfjarðarsveitar (10%) og er 

heimilið með sjálfstæða stjórn sem ræður framkvæmdastjóra. Höfði á í alvarlegum fjárhagsvanda en 

heimilið stefnir í um 100 mkr. rekstrarhalla á árinu 2014, þar af eru um 25 mkr. vegna 

lífeyrisskuldbindinga og rúmar 37 mkr. vegna afskrifta. Rekstrartap Höfða hefur áhrif á rekstur 

Akraneskaupstaðar þar sem sveitarfélögum er skylt, samkvæmt sveitarstjórnarlögum að hafa 

stofnanir í meirihlutaeigu sveitarfélaga undir B-hluta í ársreikningum þeirra og hefur

Akraneskaupstaður fylgt þeirri reglu frá gildistöku laganna.

Helstu ástæður vandans má rekja til þess að daggjöld fyrir hjúkrunar- og dvalarrými eru of lág að mati 

rekstraraðila og lífeyrisskuldbindingar Höfða eru miklar. Ný stjórn Höfða hefur lagt fram fjölmargar 

hugmyndir um leiðir til enn frekari hagræðingar í rekstri hjúkrunar- og dvalarheimilisins en ljóst er að 

vandi Höfða varðandi lífeyrisskuldbindingar kallar á aðgerðir af hálfu ríkisvaldsins.

Lífeyrisskuldbindingar

Uppreiknaðar lífeyrisskuldbindingar Höfða í árslok 2013 námu samtals kr. 768.151.550 og skiptast 

þannig:

■ Lífeyrissjóður starfsmanna sveitarfélaga vegna lífeyrisþega í fyrrum Lífeyrissjóði

starfsmanna Akraneskaupstaðar: kr. 716.611.278

■ Lífeyrissjóður hjúkrunarfræðinga: kr. 51.540.272

Á árinu 2014 námu greiðslur vegna hlutdeildar Höfða í lífeyrisgreiðslum eftirfarandi:

■ LSS v. Lífeyrissjóðs starfsm.Akraneskaupstaðar kr. 23.410.437

■ LH kr. 1.419.031

Frá fyrstu tíð hafa flestir starfsmenn Höfða verið í Starfsmannafélagi Akraness, síðar

Starfsmannafélagi Reykjavíkurborgar eftir sameiningu félaganna og átt rétt til greiðslu í Lífeyrissjóð 

starfsmanna Akraneskaupstaðar nú LSS.

Þann 10. jún í sl. skrifaði fjármála- og efnahagsráðuneytið undir samning við ellefu hjúkrunarheimili 

rekin af sjálfseignarstofnunum, Lífeyrissjóð starfsmanna ríkisins og Lífeyrissjóð hjúkrunarfræðinga

sem fól í sér yfirtöku ríkisins á nær öllum lífeyrisskuldbindingum hjúkrunarheimilanna vegna 

starfsmanna þeirra í B-deild LSR og LH.

Samningarnir voru gerðir til að koma til móts við erfiða fjárhagsstöðu hjúkrunarheimila sem rekin eru 

af sjálfseignarstofnunum innan Samtaka fyrirtækja í velferðarþjónustu. Fjárhæð yfirtekinna 

lífeyrisskuldbindinga nam tæplega sex milljörðum króna. Þar af hafði rúmlega helmingur þeirrar 

skuldbindingar þegar verið færður til skuldar í ríkisreikningi vegna ábyrgðar ríkissjóðs á 

skuldbindingum í B-deild LSR og LH.

Samhliða samkomulaginu munu hjúkrunarheimilin gera upp sinn hluta skuldbindinganna við 

lífeyrissjóðina jafnframt því að greiða viðbótarlífeyrissjóðsframlag vegna þeirra starfsmanna sem eru í 

starfi hjá viðkomandi heimili og koma þannig í veg fyrir að ný skuldbinding safnist upp.

Í samkomulagi, sem var undanfari samningsins, sem undirritað var í apríl 2014 af fjármála- og 

efnahagsráðuneytinu og Samtökum fyrirtækja í velferðarþjónustu, um lífeyrismál var kveðið á um að 

samkomulagið tæki ekki til hjúkrunarheimila sem stofnuð eru af sveitarfélögum eða rekin á ábyrgð 

þeirra, enda gert ráð fyrir að uppgjör skuldbindinga þeirra verði hluti heildstæðs uppgjörs ríkis og 

sveitarfélaga vegna lífeyrisskuldbindinga.

Vísað var til meðfylgjandi bókunar vegna hjúkrunarheimilanna, en bókunin taldist hluti af 

samkomulaginu.

M eð vísan til greinar 1.4. í  samkomulaginu vill SFV árétta þann eindregna vilja samtakanna  

að ríkið hefji í  septem ber á þessu ári viðræður við Samband íslenskra sveitarfélaga um 

uppgjör lífeyrisskuldbindinga hjúkrunarheimila sem stofnuð eru a f sveitarfélögum eða rekin á 

ábyrgð þeirra. Stefnt verði að því að Ijúka þeim viðræðum efnislega fy r ir  m itt næsta ár enda 

þótt uppgjör skuldbindinganna verði hluti heildstæðs uppgjörs við sveitarfélögin.

Launabætur

Það er ekki eingöngu í lífeyrissjóðsmálum sem hjúkrunarheimilum með sveitarfélagaábyrgð er 

mismunað. Í maí 2014 gerði samninganefnd Samtaka fyrirtækja í velferðarþjónustu (SFV) 

samkomulag um breytingar og framlengingu á kjarasamningi gagnvart SFR -  stéttarfélags í 

almannaþjónustu og Sjúkraliðafélags Íslands eftir verkfallsaðgerðir á stofnunum sem SFV hefur 

samningsumboð fyrir (heimili rekin af sjálfseignarstofnunum).

Í tengslum við kjarasamningsgerðina fékk samninganefnd SFV vilyrði frá ríkisvaldinu um launabætur á 

árinu 2014. Umræddar stofnanir fengu rúmlega 1% greiðslu ofan á núverandi daggjöld frá því samið 

var á vormánuðum 2014. Tæknilega er framlagið tekið af desember daggjöldum en vilyrði gefið fyrir 

launabótum í fjáraukalögum 2014.

Samningsumboð Höfða er hjá launanefnd Sambands íslenskra sveitarfélaga. Samkvæmt upplýsingum 

frá Samandinu hefur launanefndin ekki tryggt vilyrði fyrir samskonar uppbótum frá ríkinu eins og gert 

var gagnvart Samtökum fyrirtækja í velferðarþjónustu vegna sjálfseignarstofnana.ofnanirnar.

Það er skýlaus krafa Höfða, hjúkrunar- og dvalarheimilis á Akranesi að fá að sitja við sama borð og 

hjúkrunarheimili rekin af sjálfseignarstofnunum þegar kemur að fjárveitingum frá ríkinu vegna 

launabóta.

Nánari upplýsingar um starfsemi Höfða veitir Kjartan Kjartansson, framkvæmdastjóri. Netfang: 

kjartan@dvalarheimili.is Beinn sími 433-4302 / 856-4302.

Heilbrigðisstofnun Vesturlands á Akranesi

Bæjaryfirvöld á Akranesi hvetja fjárlaganefnd til að tryggja aukið fjármagn til sjúkrahússins á Akranesi. 

Tækjakost þarf nauðsynlega að endurnýja og vantar í raun tugi milljóna í þann lið. Sömuleiðis er brýn 

þörf á endurbótum á húsnæði sjúkrahússins.

Fjárhagslegur samdráttur á sjúkrahúsinu frá árinu 2008 er rúmlega 23% og þó ekki sé gert ráð fyrir 

niðurskurði á næsta ári er orðið mjög brýnt að auka fjárveitingar svo hægt verði að styrkja stöðu 

stofnunarinnar aftur.

Fækkun starfsmanna

Heilbrigðisstofnun Vesturlands í núverandi mynd varð til við sameiningu 1. janúar 2010 og 

samanstendur af alls átta starfseiningum. Sameiningingin átti sér talsvert langan aðdraganda og var 

sameiningin hluti af breyttri heildarsýn í heilbrigðisþjónustu á svæðinu. Um er að ræða sjúkrahúsið og 

heilsugæslustöðina á Akranesi, Heilbrigðisstofnunina á Hvammstanga, Heilsugæslustöðina í 

Borgarnesi, Heilsugæslustöðina í Búðardal, Heilbrigðisstofnun Hólmavíkur, Heilsgæslustöðina í 

Grundarfirði, Heilsugæslustöðina í Snæfellsbæ og Heilsugæslustöðina og St. Franciskuspítalann í 

Stykkishólmi. Starfsmenn á þessum starfsstöðvum eru á bilinu 8 til 180 á hverjum stað Um er að ræða 

fjórar sólarhringsstofnanir með fjölbreytta þjónustu og á öllum stöðum eru reknar 

heilsugæslustöðvar.

Flest af því sem stefnt var að við sameininguna og kröfur ríkssjóðs um niðurskurð hafa gengið eftir. 

Stofnunin í heild sinni hefur verið rekin innan þeirra heimilda sem fjárlög gera ráð fyrir þrátt fyrir 

erfiðar aðstæður, fjárþröng og gríðarlegan niðurskurð í sameiningarferlinu. Við sameininguna voru 

starfsmenn alls 414 en eru nú um 350 talsins og hefur því fækkað um alls 64, eða um 15,5%. Þessi

mikla fækkun starfsmanna er athygliverð nú þegar komið hefur í Ijós að fækkun opinberra 

starsfmanna nemur um 2,7% frá hruni. Langmesta fækkunin hefur verið á Akranesi. Á heilsugæslunni 

á Akranesi starfa nú 25 starfsmenn í 17,7 stöðugildum og á sjúkrahúsinu starfa 150 starfsmenn í 115 

stöðugildum.

Samvinna við LSH

Ekki skal gert lítið úr vanda Landspítala Háskólasjúkrahúss (LSH), bæði hvað varðar mannafla og 

tækjakost. Staðreyndin er hins vegar sú að svipuð staða er víða. Ekki virðist hafa verið hugað að þeim 

möguleika að rétta mætti erfiða stöðu LSH með samvinnuáætlun við nærsveitasjúkrahús svo sem hér 

á Akranesi. Sjúkrahúsið á Akranesi hefur á undanförnum árum leitað til LSH og boðið fram ýmiskonar 

þjónustu/aðgerðir sem framkvæma mætti hér og vænta nú jákvæðra og raunverulegra undirtekta.

Vilji forsvarsmanna sjúkrahússins er að nýta aðstöðuna enn betur og áætlanir verið settar fram í 

samræmi við það. Það er ekki einungis hagkvæmni fólgin í því að nýta betur aðstöðu á sjúkrahúsinu 

heldur ákveðið öryggisatriði að hafa fleiri en eitt sjúkrahús á suðvestur horni landsins, þurfi að grípa 

til öryggisráðstafana t.d . vegna óveðurs, eldgosa eða annarra náttúruhamfara. Sjúkrahúsið á Akranesi 

er í næstu nálægð utan við höfuðborgarsvæðið, á öruggu svæði m .t.t. náttúruhamfara og ætti þannig 

að vera skilgreint sem varasjúkrahús ef hamfarir ganga yfir. Ítrekað hefur verið leitað eftir því að 

stofnunin geti búið sig undir slíkt viðbúnaðarhlutverk við vá í þessum landshluta en svo er ekki í dag.

Aðstaða og búnaður

Brýnustu umbótaverkefni á sjúkrahúsinu á Akranesi felast í bættum búnaði. Knýjandi þörf á því sviði 

þegar á næsta ári er metin að upphæð um 60 mkr. og 30 mkr. á árinu 2016.

Legudeildir sjúkrahússins á sviði hand- og lyflækninga eru úr sér gengnar eftir um 40 ára starfsemi og 

lágmarks viðhald. Gólfefni og innréttingar sæma ekki umhverfi á heilbrigðisstofnun. Sjúkrahúsið er 

afkastamikil stofnun en um 2.300 sjúklingar leggjast þar inn á hverju ári og skurðaðgerðir, bæði stórar 

og smáar eru samtals um 4.500 talsins. Fasteignir ríkissjóðs annast almennt viðhald húsnæðis en 

verkefnið sem hér um ræðir rúmast ekki innan þess ramma. Því er þörf á stofnframlagi til endurbóta 

sem nemur a.m .k. um 200 mkr.sem skipst gætu á tvö ár.

Tæplega 900 sjúkraflutningar eru árlega á starfssvæðinu sem tilheyrir Akranesi. Heildarfjöldi 

sjúkraflutninga að móttökunni á Akranesi að meðtöldum starfsstöðvum HVE er um 1.300 talsins. 

Sjúkrabílamóttakan við sjúkrahúsið er óyfirbyggð og óvarin sem er orðið einsdæmi á Íslandi. Þetta 

býður upp á áhættu í misjöfnum veðrum, bæði gagnvart sjúklingum og búnaði. Kostnaður vegna 

umbóta á þessu atriði er um 30 mkr.

Nánari upplýsingar um starfsemi Heilbrigðisstofnun Vesturlands á Akranesi veitir Guðjón S. Brjánsson, 

forstjóri. Netfang: gudjon.brjansson@hve.is Beinn sími 432-1010/897-4661

Lífeyrismál Akraneskaupstaðar 

Lífeyrismál Akraneskaupstaðar

Það er eindregin ósk bæjaryfirvalda á Akranesi að gerð verði breyting á 3. mgr. 36. gr. laga um 

skyldutryggingu lífeyrisréttinda og starfsemi lífeyrissjóða nr. 129/1997. Með breytingunni verði 

sveitarfélögum heimilað að greiða upp eða upp í lífeyriskuldbindingar með skuldabréfi frá þriðja aðila 

sem er með ábyrgð sveitarfélags.

Forsaga málsins er varðar Akraneskaupstað

Akraneskaupstaður gaf út skuldabréf á Orkuveitu Reykjavíkur árið 2011 vegna láns til Orkuveitunnar 

að upphæð um 442 milljónir króna. Í fjárhagsáætlunum Akraneskaupstaðar fyrir árið 2011 hafði verið 

gert ráð fyrir að greitt væri inn á lífeyrisskuldbindingu kaupstaðarins. Því fjármagni var ráðstafað til 

Orkuveitunnar vegna tímabundinna erfiðleika sem nú horfir til mun betri vegar sem kunnugt er. Við 

útgáfu skuldabréfsins til Orkuveitunnar var strax tekin sú stefna að það yrði notað sem innborgun á 

lífeyrisskuldbindingu Akraneskaupstaðar. Þegar færa átti skuldabréfið, sem er flokkað sem óskráð 

skuldabréf, yfir til lífeyrissjóðsins sem greiðslu upp í lífeyrisskuldbindingu kom í Ijós að lagaskilyrði 

heimiluðu ekki að það væri gert.

Í því sambandi er rétt að vekja sérstaka athygli á að í lögum um lífeyrisskuldbindingar er þegar 

undanþága, sbr. 3. mgr. ákvæðis III til bráðabirgða, varðandi skuldabréf sem Lífeyrissjóður 

starfsmanna ríkisins og Lífeyrissjóður starfsmanna Reykjavíkurborgar hafa tekið við vegna uppgreiðslu 

skuldbindinga fyrir gildistöku laganna. Skuldabréf Reykjavíkurborgar varð til við sölu hluta 

Reykjavíkurborgar í Landsvirkjun á sínum tíma. Með hliðsjón af jafnræðisreglu hlýtur það sama að 

gilda um skuldabréf sem eru með sveitarfélagsábyrgð og skuldabréf sem eru með ríkisábyrgð. 

Fordæmið er því þegar til staðar. Undanþágugreinin er svohljóðandi:

„Skuldabréf skv. 3. mgr. 33. gr. laga nr. 1/1997 sem Lífeyrissjóður starfsm anna ríkisins hefur 

tekið við, svo og skuldabréf sem Lífeyrissjóður starfsm anna Reykjavíkurborgar hefur tekið við, 

vegna uppgreiðslu skuldbindinga fy rir gildistöku laga nr. 129/1997 eru undanþegin 

takmörkunum 2. mgr. 36. g r."

Frumvarp á 141. löggjafarþingi - samþykkt sem lög 19. desember 2013 

Á 141. löggjafarþingi var lagt fram stjórnarfrumvarp, þingskjal 1089 -  625. mál, um breytingu á lögum 

nr. 129/1997 um skyldutryggingu lífeyrisréttinda og starfsemi lífeyrissjóða. Frumvarpið náði ekki fram 

að ganga þá en var lagt fram að nýju á 143. löggjafarþingi í óbreyttri mynd og varð að lögum 19. 

desember 2013. Breytingin sem um ræðir varðar 36. gr. laganna en bætt var nýrri málsgrein við 3. 

mgr. 36. gr. laganna sem heimilar launagreiðendum að greiða inn á lífeyrisskuldbindingar sínar með 

útgáfu skuldabréfa sem ekki eru skráð á skipulegum markaði og samhliða því heimild viðkomandi 

sjóðs til viðtöku og eignar á slíkum skuldabréfum óháð takmörkunum 36. gr. að öðru leyti.

Greinin er svohljóðandi:

„Nú greiðir launagreiðandi inn á skuldbindingu sína við lífeyrissjóð, sem nýtur bakábyrgðar 

ríkis eða sveitarfélags, m eð þv í að gefa út sku ldabréf sem ekki eru skráð á skipulegum  

markaði og skal sjóðnum þá heim ilt að eiga slík skuldabréf óháð takmörkunum þessarar 

greinar."

Framangreint ákvæði heimilar ekki sveitarfélögum að nýta sér skuldabréf frá þriðja aðila sem er með 

ábyrgð sveitarfélags til að greiða upp eða upp í skuldbindingu sína. Tillaga Akraneskaupstaðar að 

orðalagi 3. mgr. 36. gr. laganna var (og er) eftirfarandi:

„Nú greiðir launagreiðandi inn á skuldbindingu sína við lífeyrissjóð, sem nýtur bakábyrgðar 

ríkis eða sveitarfélags, m eð því að gefa út eða greiða m eð skuldabréfi sem ekki eru skráð á 

skipulegum markaði og skal sjóðnum þá heimilt að eiga slík skuldabréf óháð takmörkunum  

þessarar greinar."

Í þessu felst að greiði launagreiðandi inn á skuldbindingu sína við lífeyrissjóð, með útgáfu skuldabréfs 

og/eða greiði með skuldabréfum sem ekki eru skráð á skipulegum markaði, en njóta ábyrgðar ríkis 

eða sveitarfélaga í samræmi við samþykktir, verði sjóðnum heimilt að eiga slík skuldabréf óháð 

takmörkunum 36. gr.

Að mati Akraneskaupstaðar er ákvæðið í fullu samræmi við þær forsendur sem settar eru fram í 

greinargerð með lögunum sem rök fyrir upptöku ákvæðisins og jafnfram t er þá gætt jafnræðis við 

fyrirliggjandi fordæmi sem að framan er getið um í 3. mgr. ákvæðis III varðandi skuldabréf sem 

Lífeyrissjóður starfsmanna ríkisins og Lífeyrissjóður starfsmanna Reykjavíkurborgar hafa tekið við 

vegna uppgreiðslu skuldbindinga fyrir gildistöku laganna.

Nánari upplýsingar um málið veitir Steinar Adolfsson, framkvæmdastjóri stjórnsýslu- og fjármálasviðs 

Akraneskaupstaðar. Sími 433-1020/899-9180, netfang: ste ina r.ad o lfsso n@ akranes.is

Skrifstofuhúsnæði Sementsverksmiðj unnar

Bæjaryfirvöld á Akranesi hvetja ríkisvaldið til þátttöku í kostnaði bæjarfélagsins vegna yfirtöku á 

húsnæði á svokölluðum „Sem entsreit" með því að taka þátt í viðhaldi á húseign ríkisins við 

Mánabraut 20.

Akraneskaupstaður yfirtók stærstan hluta eigna og lóða Sementsverksmiðjunnar í lok desember 

2013. Við bæjaryfirvöldum á Akranesi blöstu þeir kostir í stöðunni að horfa á Sementsverksmiðjuna 

verða gjaldþrota með tilheyrandi óvissu fyrir alla sem málið varðar eða reyna að verja hagsmuni 

bæjarfélagsins og íbúanna með samningum. Um er að ræða 55 þúsund fermetra svæði í hjarta 

bæjarins.

Kostnaður vegna skipulags og undirbúnings við að gera svæðið byggingarhæft mun falla á 

Akraneskaupstað. Gert er ráð fyrir að kostnaður bæjarins við niðurrif mannvirkja geti numið um 250 

mkr. Ríkið seldi einkaaðilum Sementsverksmiðjuna árið 2003 og ekki náðust samningar um að ríkið 

gengi frá reitnum. Það er alls ekki óeðlileg krafa þar sem byggð er stóriðja inn í miðju bæjarfélagi. 

Venjan er sú að þeir aðilar sem standa að stóriðju séu með áætlun um að skila því landi sem byggt er 

á í sama ástandi og það var þegar tekið var við því.

Eitt þeirra húsa sem Akraneskaupstaður yfirtók af Sementsverksmiðjunni að hluta til er Mánabraut 

20. Um er að ræða steypt hús á 4 hæðum með aðkomu frá Mánabraut og Faxabraut. Húsið er 

1.705m2, þar af á ríkið 988.7 m2 á fjórðu, þriðju og hluta annarrar hæðar. Akraneskaupstaður á 716.6 

m2, á hluta annarar hæðar og alla fyrstu hæðina. Fasteignamat hússins er 138. mkr og brunabótamat 

er 361.mkr. Eignarhlutur ríkis er 57% og Akraneskaupstaðar 43%. Lóðin er í eigu Akraneskaupstaðar.

Húsið var byggt árið 1957 til að þjóna sem skrifstofubygging í tengslum við starfsemi 

Sementverksmiðju ríkisins. Akraneskaupstaður fékk sinn eignarhlut í húsinu í tengslum við yfirtöku 

bæjarins á eignum og lóðarréttindum Sementverksmiðjunnar.

Starfsmenn á vegum Akraneskaupstaðar og fasteigna ríkisins hafa skoðað húsið lauslega að utan. 

Ljóst er að lagfæra þarf það, bæði veggi og glugga. Hluti húss sem snýr í suður er með „ÍM ÚR" 

klæðningu sem er mjög illa farin. Ekki hafa verið festar tölur á viðhaldskostnaðinn en Ijóst að um 

töluverðar upphæðir gæti verið að ræða (ca. 15-30 millj.kr, án ábyrgðar).

Tekjur bæjarins af húsinu eru vegna fasteignagjalda af eignarhluta ríkisins en þau eru um 1.3 mkr. á 

ári.

Það er Ijóst að að taka þarf ákvörðun um notkun hússins og endurbætur. AkranesklS jK taður telur 

sanngjarnt að ríkið taki þátt í þeim kostnaði sem felst í að gera það n o th æ ftA ^ 1̂  n e s k a u p s t c lð u r

Nánari upplýsingar varðandi húsnæði ríkisins að Mánabraut 20 veitir Sigurður Páll Harðarson 

framkvæmdastjóri umhverfis- og framkvæmdasviðs. Sími 433-1000/849-4300, netfang: 

sigurdur.pall.hardarson@akranes.is

Tvöföldun Vesturlandsvegar

Bæjaryfirvöld á Akranesi telja afar brýnt að ráðist verði í samgöngubætur á Vesturlandsvegi hið 

fyrsta. Hundruðir íbúa á Akranesi aka daglega til og frá vinnu á milli Akraness og 

höfuðborgarsvæðisins og er tvöföldun Vesturlandsvegar forsenda fyrir öruggum samgöngum á þessu 

svæði.

Samkvæmt þingsályktun um samgönguáætlun fyrir árin 2011 -  2022 sem samþykkt var 19. júní 2012 

er gert ráð fyrir að hafist verði handa við framkvæmdir á kaflanum „Þingvallavegur -  Kollafjörður" á 

þriðja tímabili áætlunarinnar (2019 -  2022) og áætlaður kostnaður kr. 2,5 milljarðar. Einnig er gert 

ráð fyrir að hefja framkvæmdir við kaflann „Kolla fjörður -  Hvalfjarðarvegur" á sama tímabili og 

áætluð fjárhæð 500 mkr. en heildarkostnaður er metinn á kr. 3,1 milljarður. Ef þessar áætlanir 

gengju eftir yrði kafli Vesturlandsvegar frá Mosfellsbæ að Hvalfjarðargöngum 2+1 vegur (sbr. 

Hellisheiði).

Ekki er vitað hvort endurskoðun á þessum áætlunum hafi farið fram en líklegt verður að telja í ljósi 

niðurskurðar á fjármunum til Vegagerðarinnar að þessar framkvæmdir færist aftar í tíma. Ekkert 

hefur komið fram um tímasetningar vegna Sundabrautar en lagning hennar myndi þýða verulegar 

samgöngubætur fyrir Akurnesinga sem og aðra landsmenn.

Virðingarfyllst,

F.h. Akraneskaupstaðar

Regína Asvaklsdóttir 

bæjarstjóri

